ՀԻՄՆԱՎՈՐՈՒՄ
«Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման

	1.
	Անհրաժեշտությունը-

      Իրավական ակտի ընդունման անհրաժեշտությունը պայմանավորված է ՀՀ ԱՍՀՆ սոցիալական ապահովության պետական ծառայության աշխատակազմի կառուցվածքային ստորաբաժանումներ հանդիսացող անձնակազմի կառավարման բաժնի, ընդհանուր բաժնի և տնտեսական բաժնի նվազագույն հաստիքային միավորների քանակի հստակեցման և ներքին աուդիտի համակարգի ներդրմամբ՝  ներքին աուդիտի բաժնի ստեղծան ու բաժնի նվազագույն հաստիքային միավորների քանակի ամրագրման հանգամանքով: Իրավական ակտի ընդունումը նպատակաուղղված է ՀՀ ԱՍՀՆ սոցիալական ապահովության Ծառայության ռիսկերի կառավարման, հսկողության ու կառավարչական գործընթացների համակարգված և կանոնակարգված գնահատման ու բարելավման միջոցով Ծառայության նպատակների և խնդիրների արդյունավետ իրականացման ապահովմանը, բխում է «Ներքին աուդիտի մասին»   Հայաստանի Հանրապետության օրենքի և ՀՀ կառավարության 2011 թվականի օգոստոսի  11-ի «Ներքին աուդիտի գործընթացի կազմակերպման, «Ներքին աուդիտի մասին» Հայաստանի Հանրապետության օրենքով նախատեսված լիազոր մարմնի սահմանման և Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ և լրացումներ կատարելու մասին» N 1233-Ն որոշմամբ հաստատված N 3 հավելվածի պահանջներից, որի համաձայն մինչև 2012 թվականի ապրիլի 1-ը պետական կառավարման մարմիններում պետք է ներդրվի ներքին աուդիտի համակարգը:

       Իրավական ակտի ընդունումը ՀՀ պետական բյուջեում  ծախսերի և եկամուտների ավելացման անհրաժեշտություն չի առաջացնում, քանի որ հաստիքային միավորների ավելացում չի նախատեսվում:

      Հաշվի առնելով վերոգրյալը, անհրաժեշտություն է առաջանում համապատասխան փոփոխություն և լրացում կատարել Հայաստանի Հանրապետության կառավարության 2007 թվականի դեկտեմբերի 27-ի          N 1531-Ն որոշման մեջ՝ հստակեցնելով ՀՀ ԱՍՀՆ սոցիալական ապահովության պետական ծառայության աշխատակազմի կառուցվածքային ստորաբաժանումներ հանդիսացող անձնակազմի կառավարման բաժնի, ընդհանուր բաժնի և տնտեսական բաժնի նվազագույն հաստիքային միավորների քանակը  և ներքին աուդիտի համակարգի ներդրմամբ պայմանավորված՝ ստեղծելով ներքին աուդիտի բաժին՝ առնվազն 2 հաստիքային միավորով:


	2.
	Ընթացիկ իրավիճակը և խնդիրները-

 Խնդիրները` 
1. ՀՀ ԱՍՀՆ սոցիալական ապահովության պետական ծառայության աշխատակազմի  կառուցվածքային ստորաբաժանումներ հանդիսացող անձնակազմի կառավարման բաժնի, ընդհանուր բաժնի և տնտեսական բաժնի գործառույթների առանձնահատկությամբ պայմանավորված այդ բաժինների նվազագույն հաստիքային միավորների քանակի հստակեցում, 

2. ՀՀ ԱՍՀՆ սոցիալական ապահովության պետական ծառայության աշխատակազմում կառուցվածքային փոփոխության իրականացում, որի արդյունքում կկանոնակարգվեն ներքին աուդիտի կազմակերպման և գործունեության հետ կապված հիմնական հարաբերությունները՝ նպաստելով ՀՀ ԱՍՀՆ սոցիալական ապահովության պետական ծառայության առջև դրված խնդիրների և նպատակների արդյունավետ իրականացմանը:

 

	3.
	Կարգավորման նպատակը, բնույթը և ակնկալվող արդյունքը 

         Իրավական ակտի ընդունումը կապահովի ՀՀ օրենսդրությամբ և ՀՀ ԱՍՀՆ սոցիալական ապահովության պետական ծառայության կանոնադրությամբ Ծառայության առջև դրված նպատակների և խնդիրների իրականացման արդյունավետությունը: 

